
[bookmark: _Hlk191516879][bookmark: _Hlk191522487]  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարության, Երևանի քաղաքապետարանի և մարզպետների աշխատակազմերի ենթակայությամբ գործող թվով 140 հանրակրթական դպրոցին հատկացնել կապիտալ դրամաշնորհներ 903,608.5 հազար դրամի չափով՝ վերջիններիս խնայողությունների հաշվին: Գումարն ուղղվելու է դպրոցների շենքային պայմանների և գույքային հագեցվածության բարելավմանը: 

Ընթացիկ իրավիճակը և խնդիրները.
Նախագծով դպրոցների տնտեսումների հաշվին 903.6 մլն ՀՀ դրամ գումար է հատկացվում է ՀՀ կրթության, գիտության, մշակույթի և սպորտի նախարարության թվով 140 դպրոցի շենքային պայմանների և գույքային հագեցվածության բարելավման  նպատակով։ Նշված դպրոցներից 4-ը դրամաշնորհ կստանան և շինարարության և գույքով ապահովման ծրագրերի շրջանակներում։ 
Ընդհանուր առմամբ, Նախագծով հատկացվող դրամաշնորհներով (շուրջ 626.5 մլն դրամ) դպրոցներից 52-ում կիրականացվեն շենքային պայմանների մասնակի բարելավման, մասնավորապես ենթակառուցվածքների արդիականացման (ջեռուցման համակարգեր, կոյուղագծեր, հոսանքագծեր և այլն), սանհանգույցների նորոգման, մարզադահլիճների նորոգման, տանիքի նորոգման և այլ խիստ անհրաժեշտ աշխատանքներ։ 52 դպրոցի բաշխումն ըստ մարզերի հետևյալն է. 6-ը՝ Երևանում, 8-ը՝ Արագածոտնում, 13-ը՝ Արարատում, 3-ը՝ Արմավիրում, 14-ը՝ Գեղարքունիքում, 7-ը՝ Լոռիում, 1-ը՝ Շիրակում։
Թվով 92 դպրոցին էլ դրամաշնորհ կհատկացվի (շուրջ 277.1 մլն) գույքային հագեցվածության բարելավման նպատակով, որոնցից՝ 13-ը Երևանում, 12-ը՝ Արագածոտնում, 15-ը՝ Արարատում, 5-ը՝ Արմավիրում, 5-ը՝ Գեղարքունիքում, 4-ը՝ Կոտայքում, 22-ը՝ Շիրակում, 9-ը՝ Սյունիքում, 6-ը՝ Վայոց Ձորում և 1-ը՝ Տավուշում։
Ցանկերի կազմման համար մարմիններից գույքագրվել է պահանաջարկը և հավաքագրվել են ՀՀ օրեսնդրությամբ պահանջվող բոլոր փաստաթղթերը։ Յուրաքանչյուր մարզի համար կցվում են ամփոփ հաշվարկները, իսկ հիմնավորող փաստաթղթերը տեղադրված են https://drive.google.com/drive/my-drive?dmr=1&ec=wgc-drive-hero-goto հղումով։

Կարգավորման նպատակը և բնույթը.
	Որոշման նախագծի ընդունմամբ կապիտալ ծախսերի կատարման համար ֆինանսական միջոցներ կհատկացվեն դպրոցներին՝ իրենց տնտեսումների հաշվին։
         
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 

 Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կբարելավվեն դպրոցների շենքային և գույքային պայմանները։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
[bookmark: _GoBack]«Հայաստանի Հանրապետության 2025 թվականի պետական բյուջեի մասին» օրենքում փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական բյուջեում նախատեսվում է եկամուտների և ծախսերի ավելացում 903,608.5 հազար դրամով, իսկ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության 2021 օգոստոսի 18-իթիվ 1363-Ա որոշմամբ հաստատված ՀՀ կառավարության  ծրագրի «4.3 ԿՐԹՈՒԹՅՈՒՆ» բաժնի  2-րդ և 3-րդ  պարբերություններից, մասնավորապես.
· «Կրթության բոլոր մակարդակների համար առանցքային են լինելու ....անհրաժեշտ ենթակառուցվածքների արդիականացումն ու վերազինումը... »
· «Հանրակրթության ոլորտի առկա խնդիրների լուծման համար անհրաժեշտ է հանրակրթության ամբողջական և շեշտակի փոփոխություն...՝ ապահովելով դպրոցական արդիական ու հագեցված ենթակառուցվածք... »:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:




